
რუსეთში აზერბაიჯანელი წარმოშობის მოქალაქესთან დაკავშირებით სასამართლო
გადაწყვეტილებამ დიდი აჟიოტაჟი გამოიწვია. 47 წლის ლეონიდ ფროლოვის მკვლელობაში
ბრალდებული ბახტიარ ალიევს 1-წლიანმა თავისუფლების აღკვეთამ პროტესტი გამოიწვია.
აზერბაიჯანელი, რომელმაც პატიმრობის პერიოდის უმეტესი ნაწილი გამოძიების პერიოდში
გაატარა, 19 სექტემბერს გათავისუფლდება. ეს კი მოკლული ფროლოვის ნათესავებს და
მეგობრებს არ აკმაყოფილებს. ისინი ამტკიცებენ, რომ სასამართლომ მკვლელი მსუბუქად
დასაჯა.
მოკლული ლეონიდ ფროლოვი ერთ-ერთი ბაიკერთა ჯგუფის წევრი იყო. რაც შეეხება შემთხვევის
მიზეზს, 2012 წლის 30 ივნისს მოსკოვის ოლქის ქალაქ სერგიევ-პოსადში ერთ-ერთ ბაზარში
ოჯახთან ერთად მოსულ ფროლოვს გამყიდველებთან შელაპარაკება მოუვიდა.
ერთ-ერთმა გამყიდველმა ბახტიარ ალიევმა 47 წლის ფროლოვს ნიკაპის არეში მუშტით
დარტყმა მიაყენა. ძლიერი დარტყმისგან დავარდნილმა ფროლოვმა დახურული ქალის-ტვინის
ტრავმა მიიღო. მიუხედავად იმისა, რომ იგი უგონო მდგომარეობაში საავადმყოფოში
გადაიყვანეს, რამდენიმე დღეში გარდაიცვალა. შემთხვევასთან დაკავშირებით პოლიციის
განყოფილების ალყაშემომრტყმელი ფროლოვის ბაიკერ-მეგობრები ბახტიარ ალიევისთვის
უფრო მძიმე სასჯელის მიცემას ითხოვენ. ამისთვის დაწყებულ ხელმოწერების შეგროვების
კამპანიას 10 ათასზე მეტი ადამიანი შეუერთდა.

    

 1 / 1

http://www.aznews.az/site/?c=news&amp;id=33834#bigger

